
Co motivo da conmemoraciéon do Ano Galego
das Artes (2016) o Museo de Pontevedra organi-
zou duias mostras centradas nun dos principais
representantes da nosa cultura: Alfonso R. Caste-
lao. As exposicions complementabanse con xene-
rosas publicaciéns nas que se analizaba a figura
de Castelao desde perspectivas heteroxéneas.
Nas lifias que seguen a continuacién trataremos
de examinar os dous proxectos expositivos coas
suas correspondentes publicacions, sinalando as
aportacions que consideramos mais relevantes.

Na primeira das exposicions, titulada Castelao
artista: Os fundamentos do seu estilo (1905-
1920)', abordabase a traxectoria artistica de Cas-
telao desde os seus comezos como caricaturista
amateur ata os seus derradeiros traballos no cam-
po dunha ilustracién sintética e profundamente
politizada. O comisario da exposicion e director
do Museo de Pontevedra, X. Carlos Valle Pérez
sinala, no texto do catdlogo, que unha das prin-
Cipais aportacions da mostra é a “posibilidade
de ver reunidas por primeira vez todas as obras
de gran formato de Castelao, ou para ser mais
precisos, aquelas das que temos constancia que
realizou e se atopan en Galicia” .2

Sen dubida a oportunidade de contemplar
conxuntamente a obra de gran formato de Cas-
telao alberga un valor documental e de esforzo
relevantes por parte da instituciéon museistica,
permitindonos observar como se desenvolvia Cas-
telao nuns formatos que, non en tanto, esixian
duns cofecementos e dunha pericia técnica que

pofian en evidencia o seu auto didactismo. Con-
sideramos que Castelao é grande nos pequenos
formatos, no debuxo e na creacién dunha imaxe
gréfica simplificada.

No texto do catdlogo titulado Castealo pintor,
antes da exposicion do Album Nés,? o profesor da
USC José Manuel B. Lopez Vazquez, contextualiza
ao lector esclarecendo o panorama artistico da
Espafia na que viviu Castelao, distinguindo entre
a "Espana blanca”, liderada por Sorolla e os seus
seguidores, e a “"Espafa negra”, proxima ao es-
pirito pesimista e lugubre do 98. Castelao, como
ben apunta Lopez Vazquez, optaria pola segunda
opcién, non sé pola sta identificacién coas pro-
postas artisticas de determinados artistas vascos,
senén tamén pola sta oposicién a todo o que
representaba o centralismo madrilefio.

Nesta percepcion tenebrista da realidade de-
bemos situar a serie dos cegos, unha figura que
Castelao utiliza para representar simbolicamente
a cegueira dun pais lastrado pola ignorancia, o
retraso e a indiferenza, por un mirar para o outro
lado cheo de consecuencias traxicas.

Compartimos as reflexions do profesor Lopez
Véazquez, cando afirma que “estamos ante un
conxunto de pinturas ao 6leo que non nos satis-
fan tanto como os seus debuxos ou acuarelas co-
etaneas”, ainda sabendo que a ética importa mais
gue a estética, ou o concepto sobre a técnica.

A montaxe expositiva estaba dividida en oito
apartados: A creacion da stua propia imaxe; Os
primeiros anos da sua traxectoria artistica (1905-

1912); A Estrada e a sta contorna na obra de
Castelao; A consolidacion como artista (1913-
1915); Os cegos na obra de Castelao; As de-
rradeiras obras de gran formato, Castelao en
Pontevedra (1916-1920) e O Album Nés e o seu
contexto (1916-1920).

En todos eles observamos un achegamento
detallado & sua evolucion artistica, & disparida-
de de estilos que abordou, &s suas fortalezas
e debilidades, permitindo ao espectador unha
percepcion conxunta do legado dun creador di-
ferente — e en certo sentido Unico - cuxa xénese
é analizada nos excelentes textos — o de Justo Be-
ramendi sobre a ideoloxia do primeiro Castelao, o
de Maria Victoria Carballo Calero, mais centrado
no Castelao caricaturista, e o xa citado de Lépez
Vézquez - que conforman o groso do catalogo.

Novidosa resulta a aproximaciéon que se fai a
Castelao no primeiro apartado da exposicion ti-
tulado A creacidn da sta propia imaxe, en certa
medida relacionado cun texto que tiven a oportu-
nidade de publicar nesta mesma revista‘ no que
se analizaba a aparencia formal de Castelao en
determinadas auto caricaturas. Unha lifa aberta
de investigacion na que se aborda a un perso-
naxe que foi - e segue sendo - escrutado desde
multiples perspectivas, pero quizais non desde un
punto de vista iconografico, como alguén capaz
de construir unha imaxe sedutora e recofiecible
de si mesmo.

As auto caricaturas de Castelao fascinannos
pola sta capacidade para exprésalo todo con moi
pouco, polo seu compromiso irredutible con Gali-
cia e a defensa da nosa identidade cultural, pero
tamén pola creacion dunha imaxe iconica capaz
de sobrevivir ao paso do tempo. Todos - incluso
aqueles que non son conscientes do que Cas-
telao representa- temos interiorizado os poucos
simbolos — gafas, paxarifia, sombreiro, cigarro,
traxe negro - que el encargouse de repetir unha e
outra vez, convertendo a sUa imaxe nunha icona
atemporal.

A segunda exposicién coa que o Museo de
Pontevedra rendia homenaxe a Castelao levaba
por titulo Meu Pontevedra. Castelao 1916-1936s.
Comisariada por M2 Angeles Tilve Jar e J. M. Cas-
tafio Garcia, a exposicion revelaba un exhaustivo
percorrido polos anos vividos por Castelao en
Pontevedra, analizando e valorando todos os

Autocaricatura (1916). Col. Museo de Pontevedra

fitos, politicos, artisticos, culturais e vitais, que
marcaron a sla vida na cidade, desenvolvida
entre mediados do ano 1916 e principios de xullo
de 1936.

A exposicion complementabase cunha monta-
xe especialmente coidadosa na que se recreaba o
estudo do artista, situado na Praza do Concello,
con numerosos obxectos persoais, e mesmo o es-
tudo de fotografia Saez Mén e Novas, o cal aco-
lleu unha exposicion de Castelao no ano 1917.

Obrigado é igualmente citar o extenso cata-
logo que acompafaba & exposicion, seiscentas
trinta e unha paxinas que recollen os movemen-
tos de Castelao na cidade, case ao minuto, e do
que é xusto agradecer aos seus autores, Paula
Tilve e J.M. Castano, o titanico traballo de docu-
mentacién e redaccién empregado. Sen dubida
o catdlogo constite un manual imprescindible
para calquera investigador que decida profundar
nos multiples intereses que ocuparon o periodo
vivido por Castelao na cidade.

Pero, ¢ que aporta como novidade este segun-
do proxecto? En primeiro lugar a posibilidade de
desfrutar por completo dunha das pezas claves
da producion artistica de Castelao: o Album Nés.
Realizado durante a sta estancia en Pontevedra,
entre 0s anos 1916 e 1918, o album compren-
dia un conxunto de cincuenta debuxos cuxos
orixinais dabanse por perdidos. No transcurso da
preparacion do proxecto, e tras minuciosas pes-
cudas, os orixinais foron localizados en perfectas

condiciéons nun domicilio particular e incorpora-
dos 4 exposicion.

0 Album Nés compendia o entendemento,
profundamente pedagoxico, que Castelao tifia da
arte. A arte entendida non como un medio para
a experimentacion, sendn como unha ferramenta
a través da cal transmitir mensaxes comprensibles
e Utiles a unha poboacién que debia espertar do
seu letargo. A estas alturas, Castelao xa tifia cla-
ro que non lle interesaban as experimentaciéns
vangardistas. Como esclarece Justo Beramendi,
“a configuracion final dese pensamento e deses
valores seus que hoxe percibimos como os que
tivo sempre non emerxe completa ata 1930-31,
cando el tina xa 44 anos, e € o resultado dun
longo e conflitivo proceso ideoldxico no que a
vontade de eliminar toda opresién (nacional, so-
cial, politica) se enfronta e vai vencendo ideas
e fidelidades incompatibles. Tal é o verdadeiro
mérito de Castelao, a sta maior grandeza”.

O ingreso nas Irmandades da Fala en Ponte-
vedra no ano 1916, é outro dos factores a ter en
conta & hora de analizar a evolucién artistica de
Castelao. As Irmandades nacen na Corufa - un
dezaoito de maio de 1916 - para ramificarse en
asociacions por toda Galicia, cun obxectivo con-
creto: promover o recofecemento e a defensa
politica da nosa identidade, fundamentada na
posesion dunha lingua e unha cultura propias.
Castelao sera un dos fundadores da delegacion
Pontevedresa, traballando desde o primeiro
momento na constitucién e consolidacion da
mesma, feito que inflie de maneira notable no
rumbo que vai a tomar a sia producién artistica
e literaria.

A partir de entén Castelao liderara un tipo de
humor critico e mordaz, un humor “que non ria,
senén que morda” - como manifestara o autor
na emblematica conferencia sobre humorismo
impartida no ano 1920 -, e sobre todo desvin-
culado do humorismo simple que caracterizou
0s seus inicios.

Ademais do atractivo que supofiifa contar cos
debuxos orixinais do mitico Album Nés, a expo-
sicion Meu Pontevedra ofrecialle ao espectador
a posibilidade de descubrir evocadores debuxos
pertencentes a colecciéns particulares xunto con
diversas “estampas” - en realidade un conxunto
de obras de pequeno formato executadas sobre

papel - nas que é posible degustar un Castelao
menos condicionado pola transmision de men-
saxes politicas e mais predisposto & experimen-
tacion plastica.

A actitude de escepticismo de Castelao res-
pecto as vangardas non ven dada polo desco-
fiecemento, como é posible comprobar no seu
Diario - un marabilloso libro de artista de trescen-
tas paxinas con debuxos e reflexions manuscritas
pertencente 4 coleccion do Museo de Ponteve-
dra - sendn porque o seu caracter experimental
e abstracto resultaba incompatible coa vontade
de crear unha arte comprometida, sen artificios
intelectuais e recofiecible - como a sda imaxe -
por unha inmensa maioria.

Ainda asi 0 coqueteo con certas linguaxes das
vangardas esta presente na exposicion en obras
inéditas — ao menos para min - como o Carballo
en outono (Col. Rafael Lorenzo Montero), un 6leo
datado en 1912 no que Castelao fai uso da pin-
celada fragmentada e as texturas xenerosas do
impresionismo, asi como dunha aplicaciéon des-
prexuizada da cor, en sintonfa co ideario fauve;
0s cinco sorprendentes debuxos con escenas de
café e cabaré realizados durante a sta estancia en
Berlin, inseridos nas paxinas do seu diario, evocan
o cofecemento dos expresionistas alemans, par-
ticularmente o debuxo titulado Parella de homes
nun café (1921) no tratamento das contornas,
na deformacion das figuras — particularmente
as mans, transformadas case en garras - e nas
cores contrastadas; incluso, e ainda que a sua
intencidn non tefia nada que ver coa empatia de
Castelao co cubismo, noutro debuxo dedicado ao
seu amigo Vicente Risco titulado O cego que veu
de neno (Fundacion Vicente Risco), o artista deixa
constancia do seu talento para descompofier a
realidade en clave cubista.

Os casos citados son algunhas das xoias que
nos ofrecia Meu Pontevedra, abrindo novas vias
para aproximarnos a traxectoria dun creador que,
de ser outras as circunstancias, daria un mag-
nifico artista de vangarda. Ao fin e o cabo, se
deixamos de lado as cuestion formais, as buscas
de Castelao en comparacion coas dalguns dos
movementos de vangarda mais radicais - Dada,
por exemplo, co que Castelao manifesta aberta-
mente o seu desacordo nas paxinas do seu dia-
rio - son asombrosamente similares: Ambos son

Miragre ou Viatico (ca. 1922). Col. Museo de Pontevedra

consecuencia de situaciéns esgazadoras, atacan
a realidade cultural e politica, e configuran un
artista préximo ao que aclamaba Tristan Tzara
no Manifesto Dadas . " O artista novo non pinta:
jProtestal

A arte xaponesa representada nunha paisaxe
sintetizada, no esquematismo e na capacidade
de reproducir emocions sen necesidade de imi-
tar literalmente a natureza, é outra constante
nos traballos artisticos de Castelao. A exposicion
ofrece reveladoras mostras da fascinacion que
Castelao sentia pola arte de Hiroshige, Foujita
o Hokusai, entre outros. Fascinaciéon compartida
con outros artistas do momento, e da que dan
boa conta as estampas xaponesas que decoraban
o seu estudo, adquiridas por Castelao durante a
sUa estancia en Paris.

Algunhas destas xoias de inspiracion oriental,
forman parte da coleccién permanente do Museo
de Pontevedra (O neno das pinas, O castifeiro
do val, Vento Mareiro ou Milagre ou Viatico) o
cal permitenos contemplalas con regularidade;

outras, foron cedidas temporalmente para a ex-
posicion (Ria de Pontevedra. Fronte a Tambo. Col.
Mercedes Losada Espinosa (ca. 1920-22); Paisaxe
con pifeiros. Col. Fernando Filgueira Iglesias
(1923); O vello leriador. Col. Rosina Otero (ca.
1916-18); Paisaxe con pifieiros (ca. 1920) ou o
Pineiro realizado a tinta e pincel (ca. 1922) da
Coleccion da Fundacion Vicente Risco).

Moitas destas obras caracterizanse pola in-
clusiéon de pifieiros, elemento recorrente na sda
iconografia e caracteristica da paisaxe galega,
gue Castelao utiliza para simbolizar a nosa iden-
tidade: ser nacionalista implica moito mais que a
defensa dunha lingua, supdn tamén o respecto
e o coidado da paisaxe. Unha paisaxe entendida
como cultura e dificilmente compatible coa espe-
culacién, a permisividade e a intromisién de espe-
cies foraneas que estan corrompendo a esencia
do noso medio natural.

Por ultimo sinalar a que creo que é unha das
mensaxes Mais poderosas que transmite Meu
Pontevedra: a certeza de estar ante un creador
multidisciplinar (artista, politico, axente e axitador
cultural, actor, escendgrafo, desefador de vestia-
rio, desefador gréfico, escritor, autor de pezas
teatrais...) cuxa vision de conxunto aporta rique-
za e complexidade ao entendemento do mesmo.
Un autor que non deixa de abafarnos coa sua
enerxia, compromiso e motivacion sen limites.

Concluimos cunha declaracién de principios:
a crenza no impacto que determinadas expo-
siciéns tefien & hora de expofer cuestions que
estimulen e conciencien criticamente ao espec-
tador. As miradas cruzadas e multidisciplinares
gue, formando parte dun todo, propiciaban as
duas exposiciéons, non caeran en saco roto. De-
bemos agradecerlle a todo o equipo do Museo o
seu esforzo para comunicar a visiéon totalizadora
e didactica da obra de Castelao, como un ben
socialmente produtivo, cosmopolita e atento &
totalidade.

